
REPUBLIKA E KOSOVËS	                                                                      KOMUNA E LIPJANIT
REPUBLIKA KOSOVA                                                                                       OPŠTINA LIPLJAN
REPUBLIC OF KOSOVA                                                                    MUNICIPALITY OF LIPJAN

E K S T R A K T 
Nga procesverbali i mbledhjes së 6-të të Kuvendit të Komunës së Lipjanit mbajtur, më 30.04.2026, në sallën e Kuvendit, me fillim në ora 10 00 
Në mbledhje prezantuan:
1. Daut Azemi, Kryesues i Kuvendit 
1. Nexhmedin Lekiqi, anëtar 
1. Murat Gërbeshi, anëtar 
1. Fadil Sopa, anëtar 
1. Armend Grajçevci, anëtar 
1. Venhar Agushi, anëtar
1. Gentianë Hoxhaj - Gashi, anëtare 
1. Elmaze Behluli, anëtare 
1. Shefki Bytyqi, anëtar
1. Sanije Mehmeti, anëtare
1. Anila Reçica- Llugiqi, anëtare 
1. Gentrit Syla, anëtar
1. Rinor Murati, anëtar 
1. Besim Jusufi, anëtar 
1. Arsim Jashari, anëtar  
1. Argjent Tasholli, anëtar  
1. Liridon Hajrizi, anëtar 
1. Herolind Kozhani, anëtar 
1. Egzona Gashi, anëtare 
1. Xhenetë Isufi- Mollopolci , anëtare
1. Yllëza Bedrolli, anëtare  
1. Agon Bahtiri, anëtar 
1. Fatmir Fetahu, anëtar 
1. Shahadije Bikliqi-Dragaçina, anëtare 
1. Valenton Amrllahi, anëtar 
1. Arjeta Statovci- Tasholli, anëtare



Të tjerë prezent: 
1. Diamant Bytyqi, Nënkryetar i Komunës 
2. Latif Ramadani, DBF
3. Shkelzen Hajdini, DSHMS
4. Sead Aliu, SHPMM
5. Valon Pacolli, DEZH
6. Safete Amerllahu, DGJK
7. Imri Semetishti, DUPMM
8. Ardian Olluri, DI
9. Ajkuna Maliqi, DA
10. Rexhep Rexhepi, DBPZHR
11. Rasim Hasani, DKA
12. Përfaqësues të mediave dhe shoqërisë civile dhe të tjerë prezentë

	Procesverbalin nga kjo mbledhje e mbajti Behar Aliu.
Kryesuesi i Kuvendit, Daut Azemi, pasi që i përshëndeti  të pranishmit tha se rendin e ditës së bashku me material e keni marrë me kohë, pastaj  lexoi në vazhdim rendin e ditës të propozuar: 
 REND DITE


1. Aprovimi i ekstrakteve nga mbledhja e 4-të (e jashtëzakonshme) dhe e 5-të.
1. Raporti i shpenzimeve dhe të hyrave Janar-Mars 2026.
1. Propozim Vendim për miratimin e Planit komunal të veprimit për të zhvendosurit dhe zgjidhje të qëndrueshme 2026-2028.
1. Propozim Rregullore për taksat dhe gjobat komunale.
1. Propozim Vendim për caktimin e lokacionit për Shkollën Fillore e Mesme e Ulët “Vëllezërit Frashëri” në Lipjan.
1. Propozim Vendim paraprak për dhënien në shfrytëzim afatshkurtër të pronave të paluajtshme-lokaleve afariste të Komunës në Zonat Kadastrale Lipjan.
1. Propozim Vendim për formimin e Komisionit Vlerësues për zbatimin e procedurave për dhënien në shfrytëzim afatshkurtër të pronave të paluajtshme-lokaleve afariste të Komunës në Zonat Kadastrale Lipjan.
1. Propozim Vendim paraprak për dhënien në shfrytëzim afatshkurtër të pronës së paluajtshme-bujqësore  të Komunës në ZK-Dobrajë e Vogël dhe Smallushë.
1. Propozim Vendim për formimin e Komisionit Vlerësues për zbatimin e procedurave për dhënien në shfrytëzim afatshkurtër të pronës së paluajtshme-bujqësore  të Komunës në ZK-Dobrajë e Vogël dhe Smallushë.
1. Propozim Vendim paraprak për dhënien në shfrytëzim afatshkurtër të pronës së paluajtshme të Komunës në ZK-Lipjan.
1. Propozim Vendim për formimin e Komisionit Vlerësues për zbatimin e procedurave për dhënien në shfrytëzim afatshkurtër të pronës së paluajtshme të Komunës në ZK-Lipjan.
1. Propozim Vendim për pezullimin e Vendimit 15NR.353/01-13670 i datës 31.03.2026 për fillimin e procedurës për ndryshim plotësimin e Hartës Zonale të Komunës.
1. Propozim Vendim për pezullimin e Vendimit 15NR.353/01-15244 i datës 31.03.2026 për caktimin e lokacionit për fushë futbolli në ZK Babush i Muhaxherëve. 
Pastaj tha se me propozim të ekzekutivit dhe me rekomandim të KPF-së kemi edhe dy pika shtesë të cilën  ua kemi përcjell dje:
14.Propozim vendim për bartjen e projekteve ne kodet ku thesari ka bërë ekzekutimin e vendimeve gjyqësorë dhe përmbarimore
15. Propozim Vendim për lirimin nga pagesa e borxheve të qirasë joprofitabile të përfituesve të banimit social.
Pastaj pyeti a ka vërejte apo plotësime rreth rendit të ditës.
Armend Grajçevci, tha se në emër të grupit të LDK-së, propozojmë që të hiqet nga rendi i ditës  pika e 4. Propozim Rregullore për taksat dhe gjobat komunale, pasi që ka nevojë me u dhënë dhe disa propozime shtesë dhe disa sugjerime dhe e shtyjmë edhe pak kohë pastaj japim edhe kontributin tonë.
Hyra Bytyçi, tha unë e kam një propozim që të hyjë në rend të ditës një pikë shtesë Propozim për miratimin e Deklaratës për eliminimin e të gjitha formave të dhunës ndaj grave në politikë dhe në jetën publike. Kjo deklaratë nuk është vetëm një dokument formal, por ajo përfaqëson një qëndrim të qartë institucional, moral dhe publik kundër çdo forme dhune, presioni, kërcënimi apo gjuhe denigruese ndaj grave që janë pjesë e jetës publike dhe vendimmarrjes. Kjo deklaratë mbështetet në Deklaratën e miratuar nga Kuvendi i Kosovës më 19 nëntor 2024, e nënshkruar nga 66 deputetë të Legjislaturës së VIII, si dhe në komunikatën mbështetëse të nënshkruar më 8 korrik 2025 nga përfaqësues të kuvendeve komunale, shoqërisë civile dhe institucioneve publike, në kuadër të një takimi të organizuar nga OSBE. Përmes kësaj deklarate synohet të garantohet që pjesëmarrja e grave në politikë të jetë e lirë, e sigurt, e respektuar dhe e barabartë, si dhe të rritet angazhimi institucional për promovimin e këtyre vlerave në praktikë. Rëndësia e saj qëndron në faktin se adreson një problem real dhe të pranishëm, gratë në politikë shpesh përballen me sulme dhe paragjykime vetëm për shkak të gjinisë, gjë që dëmton jo vetëm ato personalisht, por edhe vetë demokracinë, cilësinë e përfaqësimit dhe besimin e qytetarëve në institucione. Andaj kërkoj nga ana juaj së bashku ta mbështesim këtë propozim. 
Arsim Jashari, tha se kuvendi ka një rregullore të punës, ne e mbështetim deklaratën e koleges Hyrës, por është dashtë më na u shpërnda materiali neve anëtarëve të kuvendit dhe me qenë të njoftuar për këtë pikë pasi që është një pikë shumë e ndishme. Dhe është dashtë materiali më na u shpërndarë me diskutuar me grupin. Duhet me u shtyrë kjo pikë për mbledhjen tjetër.  E dyta është mirë kryesues me u respektuar orari, mbledhja fillon në ora 10:00 ne duhet me qenë në sallë ora 9:45. Na kurrë para orës 10 e 30 s’po mundemi me filluar. Tjetra na dje e mbajtëm mbledhjen e KPF-së, dhe është dashtë aty me diskutuar për largimin nga rendi i ditës të pikës së 4-të  Rregulloren dhe mos me ardhë fare në kuvend nuk është në rregull.
Daut Azemi, Kryesues i Kuvendit, tha ja uroj detyrën Nënkryetares së komitetit në emër të anëtareve të kuvendit duke i dëshiruar suksese. Tërheqja e rregullores nga rendi ditës u diskutua në grupin tonë dhe u dakorduam që sot me u hiq nga rendi i ditës dhe për çdo propozim shtesë me i dërguar të komisioni edhe pse janë shter të gjitha debatet. Te çështja e deklaratës që e ngriti Hyra kjo duhet  me qenë në mbledhjet e ardhshme. Unë e kam nënshkruar këtë deklaratë me disa deklarata mandatin e kaluar. Dhe kjo do të jetë në mbledhjet e ardhshme por duhet me u përgatitë si material.  
Shahadije Bikliqi, tha se është jo serioze dhe jo në rregull që po vijnë pika dhe po tërhiqen, pse është gjithë kjo nguti. Pse po ka këso gabime pasi edhe neve po na qitni para aktit të kryer. 
Daut Azemi, Kryesues i Kuvendit tha nuk është në rregull edhe nga ana jonë sepse nuk kemi marr pjesë në diskutime publike dhe nuk kemi dhënë asnjë propozim. Ju mundeni mos me shtyrë fare. Por prapë ju anëtarët e kuvendit vendosni me votim.
Se pari po i qes si pikë shtesë 14.Propozim vendim për bartjen e projekteve në kodet ku thesari ka bërë ekzekutimin e vendimeve gjyqësorë dhe përmbarimore.
Pas votimit u konstatua se kuvendi me 26 vota për, aprovoi vendimin. 
Pastaj tha e qesim në votim pikën  15. Propozim Vendim për lirimin nga pagesa e borxheve të qirasë joprofitabile të përfituesve të banimit social.
Pas votimit u konstatua se kuvendi me 22 vota për dhe 4 abstenime, aprovoi vendimin.
Pastaj tha propozoj që të hiqet nga reni i ditës pika e 4.Propozim Rregullore për taksat dhe gjobat komunale.
Pas votimit u konstatua se kuvendi me 22 vota për dhe 4 abstenime, aprovoi vendimin.
Pastaj e hodhi në votim rendin e ditës me ndryshmet dhe pikat shtesë dhe pas votimit konstatoi se Kuvendi me 22 vota për, dhe 4 abstenime, aprovoi propozimin.
Pastaj u kalua në pyetjet e anëtareve të Kuvendit.
Arsim Jashari, tha se edhe unë ja uroj pozitën Nënkryetares. Kam disa pyetje e para unë kam një shqetësim sa herë që bëjë kërkesë për qasje në dokumente zyrtare  për  një ndërtim  të nesërmen ndërtuesi më thërret në telefon dhe me thot keni marr informata për mua. Këta me këtë po bëjnë shkelje dhe unë do të ju ngriti padi. Sepse kjo nuk është në rregull. Të praktikantët që i keni marr me pagesë të njëjtin praktikant për dy apo tri herë në të njëjtën pozitë, kjo nuk është në rregull. Në bazë të çfarë kriteri janë marr këta. Një qytetari nga Medveci qentë endacak ja kanë hëngër 120 pula por përgjegjësi për këtë çështje bie mbi komunën.  Nesër nëse kanë me ju padite kanë me i fituar këto lëndë. 
Shahadije Bikliqi-Dragaqina, tha se kam për ta ngritur një shqetësim të disa familjeve në fshatin Sllovi afër lumit Gushevci të cilët po kanë probleme me vërshime sa herë që po bie shi. Atyre ju është premtuar ndërtimi i një ure por nuk është realizuar. A pritet të ndërtohet kjo urë.
Egzona Gashi, tha se kam një pyetje për rrugicën që lidhet me rrugët “Isa Olluri“ dhe “Zylfie Gashi” e cila është në gjendje të mjerueshme. Është rrugë shumë e rëndësishme. Pse deri me tani nuk është rregulluar kjo rrugë. 
Yllëza Bedrolli, tha se në buxhetin e planifikuar për investime në fshatin Qellopek është paraparë vetëm rregullimi i shtratit të lumit, pa u përfshirë shkolla, mirëmbajtja e rrugëve, trotuaret e asnjë investim tjetër. E as ajo më urgjentja vendosja e mbrojtësve të urave që janë shumë të nevojshme. Kërkoj nga ana juaj që të ndermirrën masa dhe të bëhet vendosja e mbrojtësve të urave. 
Argjent Tasholli, tha se  do ti paraqes do kërkesa dhe shqetësime të qytetarëve që kërkojnë ndërhyrje nga ana juaj kryesisht nga drejtoria e shërbimeve publike siç janë: Të bëhet pastrimi i shtratit të lumit që kalon nga lagjja Gmica, Demiri që derdhet në lumin kryesor, po ashtu të bëhet pastrimi i deponive ilegali të lagjja Ajeti dhe të lagjja Gashi, apo Stubllaki siç e njohim ne. Në fshatin Gllavicë kërkohet asflatimi i disa rrugicave po ashtu edhe në fshatin Marevc po ashtu edhe në Gadime. Kur pritet të bëhet asfaltimi i këtyre rrugicave. Një kërkesë me prioritet rregullimi i fushës se sportit në shkollën “Zenel Hajdini” pasi që do mbahet dhe një turne se shpejti. Po ashtu duhet të ndërmerren masa për rregullim të fushave edhe në disa fshatra. 
Nexhemdin Lekiqi, tha se e kam vetëm një çështje siguria në rrugë, pengesat në rrugë ku shpesh vozitet me shpejtësi të madhe dhe është mirë një grup ekspertesh me dal në teren me shikuar ku është e nevojshme në disa fshatra dhe qytet. Duhet me dal një komision me shikuar aty ku ka nevojë të vendosen pengesa e aty ku janë të tepërta të largohen. 
Hyra Bytyçi, tha se si anëtare e komitetit për komunitete do ta adresoj një shqetësim që është ngritur nga përfaqësuesi i komunitetit ashkali, bëhet fjalë për vajzat e komunitetit të cilat për shkak të kushteve të vështira ekonomike detyrohen të mos e vazhdojnë shkollimin e mesëm edhe për kundër vullnetit të tyre. Si pasojë ato humbin procesin mësimore. Andaj si anëtare e komitetit dhe e kuvendit propozoj që komuna ta shqyrtoj  mundësinë e krijimit të një skeme sociale bursash për vajzat e komuniteteve me fokus vijimin e shkollimit të mesëm. Ky proces do të realizohej përmes aplikimit nga institucionet përkasë. Po ashtu i uroj suksese Nënkryetares për komunitete Mehreme Golqit. 
Rinor Murati, tha se rezultatet preliminare të bursave janë shpallur, po ashtu ka përfunduar edhe procesi i ankimimit  dhe shpejt do të shpallën dhe rezultatet përfundimtare. Ndërsa dhjetra studentë të fakultetit të mjekësisë të kolegjeve private janë refuzuar edhe pse me nota të mira. Në program bachelor dhe master . Por janë penalizuar për shkak të vërtetimeve që ju janë lëshuar nga universiteti ku ju shënon studime matser. A është punuar në këtë drejtim që të mos penalizohen këta studentë. 
Valenton Amrllahu, tha se kam një pyetje për drejtorin e infrastrukturës lidhur me këto rrugicat të cilat kanë filluar të përgatitën për asfaltim. Cili është kriteri që me ua shtruar deri të dera këto rrugica konkretisht për fshatin Magurë dhe disa fshatra tjera, pasi dikuj po ia asfaltoni deri të dera dikujt në gjysmë të rrugës. 
Diamant Bytyqi, Nënkryetar i Komunës tha se  kërkesa në dokumentet zyrtare edhe mua më doket shqetësues mirëpo zyra për informim është shumë korrekte dhe çdo herë përgjigjet në kohë. Praktikantët në komunë është një program i kryetarit që po vazhdon që disa vite përmes konkursit publik edhe pse kjo mund të bëhet edhe direkt nga kryetari. Dëmtimet në ekonomi familjare nuk kam informatë por ato ku kemi pas mundësi ju ka ndihmuar drejtoria për bujqësi. Ura në Sllovi ka pas dëmtime gjatë vërshimeve të fundit, për momentin nuk kemi ndonjë projekt por momentin qe sigurohen mjetet do te rregullohet. Rrugica të “Zylfie Gashi” ne e kemi zhavoruar disa herë dhe shumë shpejt do të asfaltohet. Në Qellopek është realizuar hapja e shtratit të lumit, ndriçimi publik dhe asfaltimi i rrugicave, po ashtu do të vendosën dhe mbrojtëset e urave. Në disa fshatra ka filluar asfaltimi i rrugicave si ne Gllavicë, Gadime dhe disa fshatra të tjera. Fushat sportive për momentin nuk kemi vendosjen e barit sintetik në ndonjë fushë. Vendosja e pengesave në rrugë kemi kërkesa të shumta por duhet të jetë një grup i ekspertëve të analizoj se ku është e nevojshme me u vendos ose me u hiq. Mbështetje të veçantë për komunitetet jo shumicë nuk kemi. Bursat janë në procesin e vlerësimit dhe shumë shpejt do të del lista përfundimtare. Rrugicat në Magurë ka shkuar pak gjatë për shkak se janë me shumë rrugica.  
Arsim Jashari, tha se praktikantët mirë që mirrën, mirë që mirrën me konkurs publik. Por problemi është që të njëjtin praktikant e keni që disa herë, mirëpo është mirë që me i marr edhe të tjerët jo të njëjtit. Jo gjithmonë të njëjtit dhe në të njëjtën drejtori.  
Diamant Bytyqi, Nënkryetar i Komunës, tha se ndoshta kanë qenë të zotet praktikantët për atë arsye i kanë marr prapë.
Arsim Jashari, tha nuk është mirë me bo hajgare me anëtar të kuvendit. 
Daut Azemi, Kryesues i Kuvendit, tha është mirë që janë marr praktikantët dhe po mirrën që disa vite. 
Meqë diskutime të tjera nuk pati u kalua në pikën e parë
        I	 
Aprovimi i ekstrakteve nga mbledhja e 4-të (e jashtëzakonshme) dhe e 5-të.
Pastaj Kryesuesi e hapi diskutimin.
Meqë diskutime nuk pati Kryesuesi vuri në votim propozimin e vendimit dhe pas votimit konstatoi se Kuvendi me 21 vota për, aprovoi ekstraktet nga mbledhja e 4-të (e jashtëzakonshme) dhe e 5-të.
Pastaj u kalua në pikën në vazhdim. 
II
Raporti i shpenzimeve dhe të hyrave Janar-Mars 2026.
Lidhur me këtë pikë Kryesuesi i Kuvendit, Daut Azemi, ia dha fjalën Latif Ramadanit, drejtor i DBF i cili në vazhdim i njoftoi të pranishmit me të dhënat nga raporti .
Pastaj Kryesuesi e hapi diskutimin.
Egzona Gashai, tha se të raporti i shpenzimeve tregon një nivel të ulët të ekzekutimit të shpenzimeve sidomos të investimet kapitale dhe infrastruktura. Në raport keni cekur pranimin e grantit qeveritar mirëpo nuk keni cekur datën kur është pranuar këto mjete. Po ashtu thuhet që ka pas donacione të bartura. Shtrohet pyetja pse nuk janë realizuar projektet  kur ka nevoja të mëdha për qytetarët. Po ashtu shumë projekte figurojnë me zero realizim. Tjetër shqetësim është edhe numri i madh i pagesave  sipas vendimeve gjyqësore për shkak të mos zbatimit të kontratave  dhe vonesave administrative. Pasuritë financiare të akumuluara nga donatorët janë zero. Duhet të ketë rishqyrtim urgjent të projekteve dhe realizim të tyre. Pasi shumë mjete kanë mbet pa u shpenzuar.  Duhet të ketë projekte duhet që të realizohet për te mirën e qytetit dhe qytetarëve.
Shahadije Bikliqi-Dragaçina, tha se  sa i përket buxhetit edhe drejtori e pranoi që ka shpenzim të ulët të buxhetit. Për neve si grup 3 mujori i parë i buxhetit është dështim i plotë. Prej mjeteve në tërsi janë shpenzuar vetëm 22% te investimet kapitale vetëm 7%. Pra ju shpesh ankoheni se po ju tërhiqen mjetet, por aty ku keni pas mjete pse nuk i keni shpenzuar pse ende ka shpenzim zero. Pse nuk keni zhvilluar projektet aty ku keni mjete. Të mirëmbajtja e objekteve ka shpenzim shumë të madh dhe nuk dihet ku shkojnë ato mjete. 
Armend Grajçevci, tha se sa i përket buxhetit këtu kemi raport real të shpenzimeve dhe nuk mund të themi që është shpenzim as i vogël sepse duhet me i pas parasysh sfidat dhe situatat dhe mundësitë qe i kemi pas. Ne kemi funksionuar deri tani me 1/12 e buxhetit të komunës dhe ka edhe procedura që zgjatin. Fokusi tash duhet të jetë që gjatë kësaj përiudhe të punohet më shumë dhe të arrihet maksimumi. 
Latif Ramadani, tha se unë e thash më herët që është një raport real për shpenzimet. Qeveria nuk ka pas buxhetin e aprovuar dhe ne kemi vepruar me 1/12 deri kur u votua në muajin mars. Po ashtu këtë vit do ta kemi sfidues për shkak të kontratës kolektive dhe vendimeve përmbarimore.   
Meqë diskutime tjera nuk pati u kalua në pikën në vazhdim.
III
Propozim Vendim për miratimin e Planit komunal të veprimit për të zhvendosurit dhe zgjidhje të qëndrueshme 2026-2028.
	
Lidhur me këtë pikë, Kryesuesi i Kuvendit, Daut Azemi, ia dha fjalën Shkelzen Hajdinit drejtor i DSHPS i cili në vazhdim i njoftoi të pranishmit me të dhënat nga propozimi. 
Pastaj kryesuesi e hapi diskutimin.
Arsim Jashari, tha se sot po e diskutojmë një plan që prek drejtpërdrejt jetën e qytetarëve të zhvendosur. Ky nuk është vetëm një plan në letër por formë seriozitetit. Ne si opozite e shohim këtë plan me përgjithësi të dyfishte dhe e mbështesim çdo hap që qon drejt zgjedhjeve të qëndrueshme dhe ti theksojmë mangësitë që mund të dështojnë në praktikë. Është pozitive që ky plan  kërkon integrimin e të zhvendosurve, për punësim dhe arsimim. Dhe çdo përpjekje meriton përkrahje. Por në këtë plan duhet të instrumente konkrete që garanton realizmin e tyre. Së dyti burimet financiare sa janë të sigurta. Pavarësisht këtyre vërejtjeve ne nuk do të kemi pengesa por do ta mbështesim këtë plan sepse ne jemi për të mirën e qytetarëve. Në fund të planit duhet të vihet me një raport të shihet se sa është zbatuar dhe sa kemi arritë.  
Rinor Murati, tha se është një plan shumë i nevojshëm për këtë kategori dhe ne grupi e mbështesim këtë plan.    
Shkelezen Hajdini, tha me të drejt kërkesat një plan i mirë edhe kërkesa për raportim me vend për te ardhmen duke i plotësuar dhe nevojat që dalin të ardhmen 
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 26 vota për, aprovoi propozimin
IV
Propozim Vendim për caktimin e lokacionit për Shkollën Fillore e Mesme e Ulët “Vëllezërit Frashëri” në Lipjan.
Lidhur me këtë pikë Kryesuesi i Kuvendit, Daut Azemi, ia dha fjalën Rasim  Hasanit drejtor i  DKA, i cili në vazhdim i njoftoi të pranishmit me të dhënat nga propozimi. 
Arsim Jashari, tha se ne grupi i PDK-së, kemi mbajt mbledhjen në parti dhe kemi vendos që mos ta mbështesim këtë propozim për disa arsye. Para do dite ka dal një raport nga instituti i pedagogjisë dhe e dini çka është shkruar për shkollën “Adem Gllavica” E dyta ti dërgojmë nxënësit e shkollës fillore me ata të shkollës së mesme në një shkollë është e pa drejtë dhe e rrezikshme. E treta një raport nga Ministria e Arsimit janë mbi  4 milion mungesa pa arsye në shkolla të Kosovës. Pra po flasim për një degradim të arsimit që jemi të gjithë përgjegjës në veçanti institucionet përgjegjës.
[bookmark: _GoBack]Shahadije Bikliqi-Dragaçina, tha na edhe herën e kaluar e kemi mbështet vendimin për bartje të shkollës në emër të “Vëllezërit Frashëri” në Lipjan duke merr parasysh mbingarkesën e madhe që e ka ajo shkollë dhe duke marr për bazë që nuk është bërë një zgjidhje e mirë për bartje atje. Por për qellim të sistemimit të shkollave e mbështesim këtë vendim. Shpresojmë që do të bëhet zgjidhje për këta nxënës. 
Daut Azemi, Kryesues i Kuvendit, tha besoj e keni kuptuar këtë propozim ku nxënësit e gjimnazit bartën të shkolla e re, ndërsa këta të shkollës ”Vëllezërit Frashëri” të Gjimnazi aktual.  
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 16 vota për, 8 kundër, aprovoi propozimin
V
Propozim Vendim paraprak për dhënien në shfrytëzim afatshkurtër të pronave të paluajtshme-lokaleve afariste të Komunës në Zonat Kadastrale Lipjan.
Lidhur me këtë pikë Kryesuesi i Kuvendit, Daut Azemi, ia dha fjalën Valon Pacollit drejtor i DEZH, i cili në vazhdim i njoftoi të pranishmit me të dhënat nga propozimi. 
Pastaj Kryesuesi e hapi diskutimin.
Arsim Jashari, tha e kena diskutuar edhe me herët për personat që po e fitojnë një edhe në fund po tërhiqen a keni paraparë ndonjë ndëshkim. 
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 18 vota për, 4 abstenime, aprovoi propozimin
VI
Propozim Vendim për formimin e Komisionit Vlerësues për zbatimin e procedurave për dhënien në shfrytëzim afatshkurtër të pronave të paluajtshme-lokaleve afariste të Komunës në Zonat Kadastrale Lipjan.
Lidhur me këtë pikë Kryesuesi i Kuvendit, Daut Azemi, ia dha fjalën Valon Pacollit drejtor i DEZH, i cili në vazhdim i njoftoi të pranishmit me të dhënat nga propozimi. 
Pastaj Kryesuesi e hapi diskutimin.
Rinor Murati, tha se grupi i LDK-së, për anëtar të komisionit e propozojmë Gentrit Syla.
Agon Bahtiri, tha se grupi i PDK-së, për anëtar të komisionit e propozojmë Liridon Hajrizin.
Kryesuesi i Kuvendit Daut Azemi, tha se Komisioni emërohen, si vijon :
 
1. Valon Pacolli, nga ekzekutivi i Komunës,  
2. Flamur Sylejmani, nga ekzekutivi i Komunës,  
3.Gentrit Syla, anëtar i kuvendit nga subjekti politik LDK, 
4.Liridon Hajrizi, anëtar i kuvendit nga subjekti politik PDK dhe
5. Zejnije Osmani, nga sektori joqeveritar lokal
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 17 vota për, 4 abstenim, aprovoi propozimin
VII
Propozim Vendim paraprak për dhënien në shfrytëzim afatshkurtër të pronës së paluajtshme-bujqësore  të Komunës në ZK-Dobrajë e Vogël dhe Smallushë.
Lidhur me këtë pikë Kryesuesi i Kuvendit, Daut Azemi, ia dha fjalën Rexhep Rexhepit, drejtor i DBPZHR, i cili në vazhdim i njoftoi të pranishmit me të dhënat nga propozimi. 
Pastaj Kryesuesi e hapi diskutimin.
Meqë diskutime tjera nuk pati Kryesuesi vuri në votim propozimin e vendimit dhe konstatoi se  ku të shuma 50 euro duhet të jetë vjetore pas votimit konstatoi se Kuvendi me 18 vota për,1 kundër dhe 3 abstenime,  aprovoi propozimin
VIII
Propozim Vendim për formimin e Komisionit Vlerësues për zbatimin e procedurave për dhënien në shfrytëzim afatshkurtër të pronës së paluajtshme-bujqësore  të Komunës në ZK-Dobrajë e Vogël dhe Smallushë.
Lidhur me këtë pikë Kryesuesi i Kuvendit, Daut Azemi, ia dha fjalën Rexhep Rexhepit drejtor DBPZHR, i cili në vazhdim i njoftoi të pranishmit me të dhënat nga propozimi. 
Pastaj Kryesuesi e hapi diskutimin.
Rinor Murati, tha se grupi i LDK-së, për anëtar të komisionit e propozojmë Sanije Mehmeti.
Agon Bahtiri, tha se grupi i PDK-së, për anëtar të komisionit e propozojmë Liridon Hajrizin.
Daut Azemi, Kryesues i Kuvendit tha se Komisioni emërohen, si vijon :
1. Rexhep Rexhepi, nga ekzekutivi i Komunës,  
2.Sead Aliu, nga ekzekutivi i Komunës,  
3.Sanije Mehmeti, anëtare e Kuvendit nga subjekti politik LDK, 
4.Liridon Hajrizi, anëtar i Kuvendit nga subjekti politik PDK dhe
5.Zenel Osmani, nga sektori joqeveritar lokal
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 22 vota për, 2 abstenime,  aprovoi propozimin
IX
Propozim Vendim paraprak për dhënien në shfrytëzim afatshkurtër të pronës së paluajtshme të Komunës në ZK-Lipjan.
Lidhur me këtë pikë Kryesuesi i Kuvendit, Daut Azemi, ia dha fjalën Valon Pacollit, drejtor i DEZH i cili në vazhdim i njoftoi të pranishmit me të dhënat nga propozimi. 
Pastaj Kryesuesi e hapi diskutimin.
Meqë diskutime tjera nuk pati Kryesuesi vuri në votim    propozimin e vendimit dhe pas votimit konstatoi se Kuvendi me 19 vota për, 2 abstenim,  aprovoi propozimin
X
Propozim Vendim për formimin e Komisionit Vlerësues për zbatimin e procedurave për dhënien në shfrytëzim afatshkurtër të pronës së paluajtshme të Komunës në ZK-Lipjan.
Lidhur me këtë pikë Kryesuesi i Kuvendit, Daut Azemi, ia dha fjalën drejtorit Valon Pacolli drejtor i DEZH i cili në vazhdim i njoftoi të pranishmit me të dhënat nga propozimi. 
Pastaj Kryesuesi e hapi diskutimin.
Gentianë Hoxhaj, tha se grupi i LDK-së, për anëtar të komisionit e propozojmë Shefki Bytyqin.
Besim Isufi, tha se grupi i PDK-së, për anëtar të komisionit e propozojmë Xheneta Isufin.
Kryesuesi i Kuvendit Daut Azemi, tha se Komisioni emërohen, si vijon :
 
1. Valon Pacolli, nga ekzekutivi i Komunës,  
2. Sead Aliu, nga ekzekutivi i Komunës,  
3.Shefki Bytyqi, anëtar i Kuvendit nga subjekti politik LDK, 
4.Xheneta Isufi, anëtar i Kuvendit nga subjekti politik PDK dhe
5. Zejnije Osmani, nga sektori joqeveritar lokal
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 20 vota për,3 abstenime, aprovoi propozimin
XI
Propozim Vendim për pezullimin e Vendimit 15NR.353/01-13670 i datës 31.03.2026 për fillimin e procedurës për ndryshim plotësimin e Hartës Zonale të Komunës.
Lidhur me këtë pikë Kryesuesi i Kuvendit, Daut Azemi, ia dha fjalën Imri Semetishtit, drejtor i DPUMM i cili në vazhdim i njoftoi të pranishmit me të dhënat nga propozimi. 
Pastaj Kryesuesi e hapi diskutimin.
Arsim Jashari, tha ata që e kam thënë unë  në seancën e kaluar e keni në shkresën e ministrisë. Nuk shkon kuvendi ta provojmë por duhet me ditë çka po votojmë. Cilat janë problemet e draftit  që na nuk i dimë dhe nuk i keni shpjeguar. Në shkresë thuhet se nuk është raportuar, me sa e di unë vitin e fundit nuk është raportuar mirëpo me sa e di vitet më herët po. Mos na qitni para aktit të kryer me diçka që nuk realizohet.  Sepse ne nuk mujna me vazhduar kështu si Kuvend. 
Shahadije Bikliqi-Dragaçina, tha se kam një pyetje për drejtorin, qysh niset inicimi i ndryshimit të hartave Zonale pa e pas Planin Zhvillimor Komunal. A e keni ditë që pa këtë plan  nuk mundesh me vazhduar tutje. A po keni bëre vetëm me ju thënë qytetarëve ne po e bëjmë por ministria po na kthen prapë. E dyta pse nuk keni raportuar në kuvend. 
Yllëza Bedrolli, tha se kam një pyetje cilat janë vërejtët të cilat i ka dhëne Ministria lidhur me kthimin e këtij vendimi dhe a munden me qenë publike. Në mënyrë që qytetarët të njoftohen.  
Imri Semetishti, tha nuk është lojë veç me provuar të bëjmë diçka, kjo ka të bëjë me planin zhvillimore komunal. Ka pas mos përputhje dhe gabime në harta dhe ka qenë kërkesë ligjore të përmirësohen dhe korrigjohen ato gabime dhe kjo ka qenë fokusi ynë.  Na është refuzuar vitin e kaluar. Ndërsa tani na është kthyer rishqyrtim. Vitin e kaluar ky kuvend ka marr vendim që nuk e përkrah deponinë sanitare në Lipjan dhe mos kalimi i planit zhvillimor komunal e bënë këtë gabim. Ne kemi paraqit raporte për çdo vit në kuvend por këtë vit nuk kemi mujt për shkak të fushatës zgjedhore dhe mos mbajtjes së mbledhjeve nga qershori të kuvendit.  Dhe nuk është e vërtetë që nuk ka pas raportim. Vërtet nga ministria nuk kanë asnjë kundërthënie ligjore. Dhe mos harroni jemi në hall edhe ne edhe ndërtuesit. Ne nuk po shohim zgjidhje por nuk po kemi mekanizëm ligjor.
Arsim Jashari, tha se dy vendime për të njëjtën çështje po kthehen dhe kjo nuk është faji jon. Nëse ju bëhet e pa drejtë ju bëni padi në gjykatë. Ju me herët keni pranuar që ka pas gabime teknike. Ndërtimet viteve të fundit kanë pa rritje. Cilat janë qeto vërejte të planit zhvillimore, ti shohim edhe ne anëtarët e kuvendit.  
Imri Semetishti, tha se ne kemi dërguar në Ministri raportin dhe na është kthyer me një vërejtje të vetme mos trajtimi i deponisë regjionale. Vërejtje të tjera nuk kemi. Dokumenti nuk ka arrit atje për rishqyrtim pa u kryer kjo. Ne kemi bërë përpjekje me i tejkaluar këto sfida për përmirësimin e këtyre gabimeve dhe 4 apo 5 lëndë i kemi në gjykatë. Ngritja e padisë ndaj ministrisë nuk bënë zgjidhje. 
Arsim Jashari, tha pajtona me ty qe nëse nuk kalon Plani zhvillimor komunal nuk bëhët as ndryshimi i hartave Zonale por nuk shkon as me të provuar.  
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 13 vota për, 12 abstenime, aprovoi propozimin.
XII
Propozim Vendim për pezullimin e Vendimit 15NR.353/01-15244 i datës 31.03.2026 për caktimin e lokacionit për fushë futbolli në ZK Babush i Muhaxherëve.
Lidhur me këtë pikë Kryesuesi i Kuvendit, Daut Azemi, ia dha fjalën Burim Rrustemit, drejtor i DKRS cili në vazhdim i njoftoi të pranishmit me të dhënat nga propozimi. 
Pastaj kryesuesi e hapi diskutimin.
Arsim Jashari, tha se na edhe herët e kaluara e kemi mbështet këtë propozim vendim, mirëpo aty po shihet që nuk ka me na pranuar ministria, Por pse nuk po e caktoni lokacionin të shkolla e Banullës. Ose një vend me të përshtatshëm sepse ai lokacion aty nuk po kalon. 
Nexhmedin Lekiqi, tha se edhe nëse bëhet ndonjëherë ky stadium do ta merr emrin ura e shenjtë apo stadiumi i shenjtë. Dhe fajet janë në të dy anët edhe niveli lokal edhe ai qendror. Ai ekip meriton ndihmë  dhe duhet me gjet mekanizma që se paku ushtrimet dhe ndeshjet me i zhvilluar të stadiumi i Lipjanit. 
Shahadije Bikliqi-Dragaçina, tha se na e kena mbështet këtë propozim për të mirën e sportit. Por kam një pyetje a do të vazhdojmë kështu njëjtë për arsye të planit zhvillimor komunal për mi plotësuar kriteret apo kanë me na ardh pika dhe kanë me u kthyer prapë. Dhe na po bimë në situatë të pa lakmueshme si kuvend.
Argjent Tasholli, tha se unë edhe herën e kaluar e kam kundërshtuar lokacionin pasi që nuk i plotëson kushtet. Unë kam propozuar që vend perfekt do të ishte shkolla “Zenel Hajdini” ku ka hapësirë të mjaftueshme dhe është një vend shumë i mirë. Pres që mbledhjen e ardhshme të na vij si propozim.
Daut Azemi, 	Kryesues i Kuvendit, tha se unë kam dyshime qe edhe lokacioni i shkollës na kthehet prapë nëse e caktojmë për stadium qysh po na kthehen edhe vendimet tjera. Unë i përkas atij regjioni. Shpesh klubet po themelohen pa pas shtëpinë e vet dhe në këtë kohë kanë filluar me u themeluar shumë shkolla e klube. 
Nexhmedin Lekiqi, tha se pajtona që duhet me pas një plan biznesi, është një ekip që funksionon që 4 vite. Edhe unë pajtona që të jetë fushë edhe të shkolla për klubin. 
Daut Azemi, Kryesues i Kuvendit, tha se le të merrej Drejtoria e Kulturës me këtë punë le të gjenë një lokacion më të përshtatshëm pastaj vjen në kuvend. 
Arsim Jashari, tha se kuvendi e kemi votuar lokacionin dhe nuk është duke ju dhënë asnjë klubi. Lokacioni nuk d.m.th. qe po i ipet KF Gadimja, se edhe nëse kalon ky propozim nuk i bon zgjidhje. 
Daut Azemi, Kryesues i Kuvendit, tha se këtu po ndahet lokacioni ndërsa tani pjesa tjetër mbetet e drejtorisë. Por nëse e caktojmë te shkolla lokacionin dyshoj që prapë na kthehet negativ. 
Argjent Tasholli, tha se  KF Gadimja duhet ti krijohet një hapësirë në stadiumin e KF Ulipiana. Stadiumin për Gadime e ka premtuar në fushatë kryetari dhe asnjëherë nuk u realizua. Dhe aty qëllimi është që të ketë një lokacion pastaj me shfrytëzuar klubet. 
Daut Azemi, Kryesues i Kuvendit, tha se kryetari e ka premtuar dhe do ta realizoj premtimin. Dhe në mandatin e kryetarit është punuar shumë për sportin janë 3 stadiume dhe secili fshat ka fushat e vogla të sportit.  
Burim Rrustemi, tha se ai stadium është ndarë si lokacion por nuk është caktuar për cilin klub. Ne nëse edhe e caktojmë te shkolla apo te Banulla njëjtë do të na kthej nga Ministria  
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 21 vota për, 2 abstenime,  aprovoi propozimin.
XIII
Propozim vendim për bartjen e projekteve në kodet ku thesari ka bërë ekzekutimin e vendimeve gjyqësorë dhe përmbarimore
Lidhur me këtë pikë Kryesuesi i Kuvendit, Daut Azemi, ia dha fjalën Diamant Bytyqi, Nënkryetar i Komunës i cili në vazhdim i njoftoi të pranishmit me të dhënat nga propozimi. 
Pastaj Kryesuesi e hapi diskutimin.
Rinor Murati, tha se e mora fjalën të kjo pikë pasi që këtu po përfshihen edhe rikonstruimi i rrugës Kojskë-Rubovc-Lipjan dhe qysh ka filluar kjo punë kemi me mbet pa asnjë projekt. 
Arsim Jashari, tha se të kontrata kolektive nuk i ka fajet komuna se së ka lidhë marrëveshjen, mirëpo pse po bëni ankesë në shkallën e dytë kur po dihet që po humbin dhe po ka shpenzime shtesë. Ne si grup nuk do te mbështesim këtë propozim.
Shahadije Bikliqi-Dragaçina, tha se jemi dëshmitar që tërë mandatin e kaluar fokusi ka qenë në qytet parkingu nëntokësor, sheshi dhe parku dhe fshatrat kanë mbet anash. Dhe kjo për neve është e pa pranueshme dhe nuk e mbështesim.  
Argjent Tasholli, tha se kryetari e tha që qeveria e ka prek qëllimisht, unë e kam një pyetje a spat tjetër kod me u marr mjetet vetëm këtu te Gadimja. A keni planifikuar diçka për Gadime çka ka mu investuar për vitin 2026?
Nexhmedin Lekiqi, këto mjete janë ska tjera, por uroj që herët tjera mos të na hiqen mjetet prej arsimit. 
Latif Ramadani, tha se buxheti i shtetit është votuar në mars dhe niveli qendror i ka godite komunat të gjitha jo veç Lipjanin. 
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 14 vota për, 12 kundër, aprovoi propozimin.
XIV
Propozim Vendim për lirimin nga pagesa e borxheve të qirasë joprofitabile të përfituesve të banimit social.
Lidhur me këtë pikë Kryesuesi i Kuvendit, Daut Azemi, ia dha fjalën Valon Pacollit drejtor i DEZH i cili në vazhdim i njoftoi të pranishmit me të dhënat nga propozimi. 
Pastaj Kryesuesi e hapi diskutimin.
Arsim Jashari, tha në mbledhjen e kaluar e kemi mbështet këtë propozim  vendim por është mirë me pas kujdes zyra ligjore kur bënë vendimet jo me pas kësi gabime sidomos të baza ligjore ,me qenë ma të kujdesshëm pasi që po bëjnë shumë gabime zyra ligjore.  
Daut Azemi, Kryesues i Kuvendit, tha ky vendim ka kaluar edhe vitet e kaluara njëjtë, por tash pas ndarjes se ministrive ka bërë  vlerësimin ministria e financave tash është deleguar të ministritë tjera.
Shahadije Bikliqi-Dragaçina, tha se ne edhe me herët e kemi mbështetur këtë vendim dhe do ta mbështesim prapë, por zyra ligjore ka thënë drejtori që do ta përmirësojnë dhe prapë ka ardhe njëjtë është dashtë zyra ligjore me shikuar mirë bazën ligjore jo me na kthyer neve për shkak të pakujdesisë së tyre.  Ne e mbështesim këtë propozim vendim. 
Valon Pacolli, tha se ky vendim është marr çdo vit, por këtë herë zyra ligjore ka shkuar si çdo vit dhe se ka ndryshuar bazën ligjore hiç.  
Meqë diskutime tjera nuk pati Kryesuesi vuri në votim propozimin e vendimit dhe pas votimit konstatoi se Kuvendi me 26 vota për, aprovoi propozimin
Pasi çështje të tjera nuk pati mbledhja përfundoi në ora 12:45.

Ekstraktin e hartoi
Behar Aliu                                                                                   Kryesuesi i Kuvendit                                                                             
Zyrtari Ligjor                                                                                      Daut Azemi   

